
Dževad Kučukalić
BIOGRAFIJA  I BIBLIOGRAFIJA

Dževad KUČUKALIĆ rođen je  15. maja 1948. U Fojnici, Bosna i Hercegovina.  Osnovnu školu i gimnaziju pohađao je u Kiseljaku. Po edukaciji pravnik (Sarajevo) i magistar novinarstva (Fakultet političkih znanosti Sveučilišta u Zagrebu). Odslušao je  nekoliko postdiplomskih studija iz oblasti političkih, ekonomskih nauka i diplomatije. 

Kao gimnazijalac počeo se baviti pisanjem kao dopisnik novina, časopisa i RTV stanica na prostorima nekadašnje SFRJ. U RTV Sarajevo, nakon honorarne saradnje od 1964, zaposlio se početkom januara 1978, a tri i po decenije radi kao urednik mnogih glasila, emisija i redakcija u RTV-u (dnevnici, Svijet danas, Crno, bijelo, sivo, Radio ring, Otvoreni studio, Kultura umjetnost, Vrijeme, ljudi, običaji, reportaže i dr.). Objavio je više od hiljadu vanjskopolitičkih komentara i više stotina intervjua sa najpoznatijim političkim, kulturnim i javnim ličnostima u zemlji, regionu i svijetu. Autor je brojnih putopisa, feljtona, dokumentarnih filmova (Patent 7546 - Slovenac izumio televiziju, Zlatni ljiljan sa Vlašića i dr.), radio i TV dramskih scenarija. Paralelno sa novinarskim radom, počeo je pisati i priče koje je objavljivao u dnevnoj i periodičnoj štampi te na radiostanicama.

U zadnjih osamanest godina ovom novinaru-uredniku, publicisti, proznom piscu, feljtonisti i putopiscu objavljeno je pet knjiga:

· Provincijske suze i biljuri (pripovijesti i humoreske), Sarajevo 1993. (autor i SaVart)

· Ognjena zemlja (priče), 2002. (Tešanj-Planjax)

· Dani bosanske nade (kolumne objavljivane  u Australiji 1996-1998), 2002. (Tešanj-Planjax)

· Vjenčanje u Kijevu (priče), 2008. (Tešanj-Planjax)

· Istanbulska narukvica (priče), 2011. (Sarajevo-SaVart)

Još neštampani romani ovog autora u rukopisu:

· Uvijek, kad su padale kiše

· Između dva ljeta sa Ursulom

· Nely, ili san o Kaliforniji.

Priče Dževada Kučukalića su dramatizirane i emitirane na programu Radija Federacije BiH, a neke se mogu preslušati i na portalu Federalna.ba - Radio (predstavljamo). Autor je pisao i objavljivao humoreske, eseje i brojne putopise iz cijelog svijeta.

Kučukalić je i autor knjige izabranih vanjskopolitičkih komentara, te putopisa, i političko--publicističke  studije „Kašmirski konflikt“. Proputovao je i izvještavao iz mnogih krajeva i zemalja Evrope, Amerike, Afrike, Azije, Australije. Bavio se glumom, režijom i prevođenjem. Priče su mu objavljivane u listovima i časopisima u regiji, a prevođene su i na strane jezike. Dobitnik je više nagrada na književnim konkursima, a među novinarskim izdvaja se - Nagrada novinara godine za radionovinarstvo u maju 2010. godine. Živi i radi u Sarajevu, a skoro 35 godina je novinar-urednik u RTV-u, objavljujući tekstove i književne uratke u najpoznatijim printanim i elektronskim medijima u zemlji, regiji i svijetu. Nikada nije bio član niti jedne političke partije, a na brojna putovanja po svijetu nije, kako sam voli reći, putovao na račun firme, nego samofinansiranjem, istovremeno se redovno javljajući za sve redakcije i programe. Član je Društva novinara BiH i Kandidat za člana Društva pisaca BiH.

